
A signur Cusseglier- federal Philipp Etter

da Sep Modest Nay.

In cavalier cun ferma spada,
Sco els vivevan von biars onns,
Has defendiu la viarv’ artada
Dils libers Rets a lur affons.

La viarva dultscha, la materna,
La ierta sontga dils babuns,

E la fontauna sempiterna

Che dat al cor ils megliers duns.

Has dau tiu scut alla Romontscha,
Alzond cun cor ardent il bratsch,
Salvau al pievel sia tschontscha
En libertad sin liber tratsch.

Ti has sentiu quell’ unda cara,
Dil cor matern il sogn tresor,
E dau, battend, perdetga clara
Ded in grond spért e niebel cor.

